
Coa organizacion da Secgao de Linguistica do Departamento de Estudos Portugueses
e Estudos Romanicos da Universidade de Porto, felizmente representada pola
profesoras Graga Maria Rio-Torto, Olivia Maria Figueiredo e Fatima Silva, ¢ que
safu do prelo, no decembrar do ano 2005, unha interesante obra de homenaxe
ao egrexio lingiiista trasmontano Mario Vilela, que leccionou, como catedratico,
Lingua e Lingiiistica portuguesas. As stias aulas tiveron lugar non sé na institucion
portuense, a que pertence, mais noutras universidades de Portugal, da Galiza ou
do mundo. Nestas, quer como profesor convidado, quer como responsabel de
cursos monograficos, de mestrado ou de doutoramento, partillou o seu saber ¢ as
suas investigacions con colegas e co estudantado. E esas universidades souberon
retribuir, coas pesquisas que foron publicadas nos Estudos de Homenagem ao
Professor Doutor Mario Vilela (en adiante EH), aquelas aulas e explicacions: a
Galiza, Portugal, a Espafia, o Brasil, a Finlandia etc. estan presentes nas paxinas
da colectanea a través tanto das persoas que participan nela canto das diferentes
institucions en que desenvolven o seu traballo docente ou investigador.

Non resulta tarefa doada recensionarmos unha obra que ¢ formada por mais de setenta
traballos e que aborda diferentes asuntos ou tematicas 4 volta da especulacion en
lingtiistica. Porén, séndomos totalmente conscientes deste grao de conflituosidade,
quereriamos ponderar algins aspectos que, ao noso ver, merecen seren salientados
no conxunto dos EH. A primeira cuestion ten que ver coa(s) lingua(s) en que, en
xeral, estan centrados eses contributos: embora non falten alguns artigos dedicados
a outra, a lingua portuguesa focaliza a maior parte desas pesquisas, 0 que resulta
loxico a termos en conta que foi ese idioma o preferencialmente estudado e
empregado por Mario Vilela nas stias investigacions. A este respecto, a obra contén
alglins textos escritos en galego ou centrados nesta lingua ou na situacion lingiiistica
da Galiza, cal € o caso, por exemplo, de Alexandre Rodriguez Guerra (“Parametros
(co)implicados na ordenacion de constituintes oracionais en latin”, vol. I, p. 51-70),
de Iago Bragado Trigo (“Marcadores explicitos de topico em Galego e Portugués:
equivaléncias e divergéncias”, vol. I, p. 253-262), de Julio Diéguez (“A condigao
de Portuguesa da lingua da Galiza”, vol. 11, p. 469-478), de Ramon Marifio Paz
(“Cronoloxia da desaparicion dos participios verbais terminados en -udo en fontes
galegas medievais”, vol. II, p. 795-809) ou de Xosé Ramon Freixeiro Mato (“O
uso dos conectores contraargumentativos mais, pero, pro e porén no galego
escrito actual en confronto co galego-portugués medieval”, vol. II, p. 901-913).

Obviamente, o feito de os artigos estaren escritos na norma portuguesa ou na da
Galiza non resta validade e aproveitamento 4 maior parte de todos eles para as
pesquisas desenvolvidas no noso pais e para a stia aplicacion ao galego, pois a maior
parte dos fendmenos lingliisticos do sistema galego-portugués ten correspondencia
nas duas ribeiras mifiotas.

O segundo aspecto que queremos por en relevo é o protagonizado pola presenza dos
eixos sincronico e diacronico no conxunto dos textos publicados nos EH. Certo ¢ que
o predominio se inclina a favor da investigacion no plano sincronico, de acordo coas
tendencias da lingiiistica moderna e en confronto coas lifias pesquisadoras doutras
épocas, como o século XIX. Mais, a pesar desa loxica orientacion maioritaria dos
traballos, non faltan algiins en que o eixo cronoldxico optou decididamente pola
lingiiistica historica ou pola historiografia gramatical. Asi acontece cos contributos de
Amadeu Torres (“Verney e as correntes coeva e posterior do filosofismo gramatical”,
vol. I, p. 71-78), de José Barbosa Machado (“O léxico obsceno na prosa medieval
portuguesa”, vol. I, p. 377-386), de Maria Carmen de Frias e Gouveia (“A categoria
gramatical de género do portugués antigo ao portugués actual”, vol. IL, p. 527-544)
ou de Rogelio Ponce de Leon (“Para uma gramaticografia antijesuitica: o Exame
da syntaxe e reflexoens sobre as suas regras (Lisboa, 1729) de Manuel Coelho de
Sousa”, vol. II, p. 811-822).

Mais de setenta artigos implica, como se podera presupor, unha grande diversidade
e unha notoria gama de correntes, escolas ou disciplinas lingiiisticas. Precisamente
a tal variedade leva a nosa pena a sobrancear o seguinte aspecto, o terceiro, como ¢é
a presenza na colectanea de diferentes orientacions tedricas ou disciplinares. Asi as
cousas, a lingiiistica cognitiva (de que expomos, a modo de exemplo, o traballo de
Auguto Soares da Silva, “Palabra e conceitos no tempo: para uma onomasiologia
diacrénica e cognitiva do portugués, vol. I, p. 121-139), a dialectoloxia (de que
serve como mostra o artigo de Brian Franklin Head, “Caracteristicas das variedades
populares ¢ rurais do portugués brasileiro contemporaneo que correspondem
a documentagdo dos primeiros dicionarios portugueses, vol. I, p. 147-159),
o aprendizado da lingua por parte das crianzas (cal o traballo de José Ramodn
Blanquez Vico, intitulado “La adquisicion de la preposicion de en nifios bilingiies
catalano-castellanos: separacion de codigos lingiiisticos y adquisicion similar a
los monolingiies”, vol. I, p. 439-448), a psicolingiiistica (como Maria da Graga L.
Castro Pinto e o seu artigo “Da Psicolinguistica: um verbete que se tornou ensaio”,
vol. I, p. 751-583), a lingiiistica comparada (no contributo de Killpatrick Campelo,
“Um estudo contrastivo dos demonstrativos em portugués, japonés e tupi”, vol. IL, p.
479-491), o estudo do 1éxico (cal é o caso do texto de Manuel G. Gericota co titulo
“Da criag@o tecnologica a invencdo das palavras numa perspectiva da engenharia
electrotécnica, vol. I, p. 507-525), a sintaxe (como por exemplo o texto de Leonel
Figueiredo de Alencar, “A discrepancia entre valéncia sintatica e semantica

nas constru¢des anticausativas alemas”, vol. II, p., 493-506), a fonoloxia (como
o contributo de Maria Elisete Almeida, “A dupla tendéncia do portugués para a
oxitonizagdo e a monossilabagdo em comparagio com o francés”, vol. I, p. 611-818)
etc., aparecen, ao longo das case mil paxinas que enforman os EH, representadas en
varios artigos que contribien para unhas enriquecedoras e louvabeis politematica e
multiperspectivacion do fenomeno lingiiistico.

Mais, a pesar de ter a obra unha elementar orientacion lingiiistica e filoloxica, figuran
nela alguns traballos a que mellor lles acaeria o cualifiativo de estudos literarios.
Lonxe de esta circunstancia perturbar no minimo a estrutura da Homenagem ou
de lle restar coherencia, serve para ponderar, mais nunha ocasion, a diversidade de
tematicas e de orientacions disciplinares. Deste modo, os traballos de Ana Paula
Coutinho (“O portugués migrante: uma leitura da revista Peregrinagdo”, vol. 1, p.
79-88), de Marie Graciete Vilela (“Sobre o ensino da literatura: os ensinamentos de
Xerezade”, vol. II, p. 633-641) ou de Maria Manuela da Costa Santos (“A escrita
opaca de Inveng¢@o de Orfeu de Jorge de Lima”, vol. II, p. 721-730), pofiamos por
caso, erixense en excelentes testemufios desoutros percursos, dos literarios, que
tamén figuran nas péxinas da colectanea dedicada a Mario Vilela.

O cuarto aspecto que desexariamos salientar e que fica moito unido ao punto
anterior consiste na harmonia con que son combinadas as mais recentes correntes
na lingiiistica moderna, como a orientacion cognitiva, da cal o propio Mario Vilela
leva editado ou publicado interesantes e referentes traballos (Actas do 1° Encontro
Internacional de Linguistica Cognitiva (Porto, 29/30-5-98), 1999, Porto, Faculdade
de Letras do Porto, en colaboracion con Fatima Silva; Metdforas do Nosso Tempo,
2002, Coimbra, Livraria Almedina), coas disciplinas ou norteamentos considerados
mais ou menos clésicos, cal a lingiiistica diacronica. Pensamos que o acerto desa
maridaxe é debido tanto ao ntimero de contributos canto & stia calidade, tanto a
diversidade de orientacidns como ao percurso pesquisador de cada persoa que
participa nos EH. Por este motivo, a rigorosidade da obra, no seu conxunto, resulta
ser acorde co homenaxeado, que, mercé aos seus traballos, se converteu nunha das
referencias da lingiiistica portuguesa do século XX (e tamén do XXI).

Finalmente, e xa como derradeira cuestion, debemos ter, igualmente, unhas merecidas
palabras coas organizadoras, isto é, coas profesoras a que xa fixemos referencia ao
comezo destas paxinas, Graga Maria Rio-Torto, Olivia Maria Figueiredo e Fatima
Silva, todas tres pertencentes & Faculdade de Letras da Universidade do Porto e
cuxas publicacions seguimos na nosa practica docente e investigadora. Con efecto,
as tres persoas encarregadas da edicion e da organizacion dos EH fixeron un labor
certamente louvabel, serio e elegante, que concluiu en dous volumes pulcramente
presentados e maquetados e cuxos artigos son coherentemente dispostos por orde
alfabética. Ainda que noutras obras de similares finalidades e caracteristicas se
opta por unha ordenacion suxeita quer a tematica, quer as lifias pesquisadoras, o

que tamén resulta perfecta e totalmente lexitimo, a estruturacion partindo da orde
alfabética ofrece, ao noso ver, a vantaxe da facilidade na consulta e a clareza dos
criterios da disposicion.

Somos da opinidn de que o principal protagonista desas case mil paxinas, o Profesor
Doutor Mario Vilela, se sentird honrado con esta colectanea de contributos na stia
homenaxe. Parabéns, pois, para a entidade responsabel da organizacion, a Sec¢ao
de Linguistica do Departamento de Estudos Portugueses e Estudos Romanicos
da Universidade de Porto, exemplarmente representada polas tres profesoras da
institucion portuense.

Xosé Manuel Sanchez Rei
sanrei@udc.es

